
ВЛАДА НА РЕПУБЛИКА МАКЕДОНИЈА 
 

Врз основа на член 6 став 1 од Законот за меѓународни рестриктивни мерки (“Службен 
весник на Република Македонија” бр. 36/11), Владата на Република Македонија, на 
седницата, одржана на 20.12.2011 година, донесе 

 
ОДЛУКА ЗА ВОВЕДУВАЊЕ НА РЕСТРИКТИВНАТА МЕРКА СОГЛАСНО 
ОДЛУКАТА 2011/487/ЗНБП НА СОВЕТОТ ОД 1 АВГУСТ 2011 ГОДИНА ЗА 

ИЗМЕНУВАЊЕ НА ЗАЕДНИЧКАТА ПОЗИЦИЈА 2002/402/ЗНБП ЗА 
РЕСТРИКТИВНИ МЕРКИ ПРОТИВ ОСАМА БИН ЛАДЕН, ЧЛЕНОВИТЕ НА 
ОРГАНИЗАЦИЈАТА АЛ КАЕДА, ТАЛИБАНЦИТЕ И ДРУГИ ЛИЦА, ГРУПИ, 

ПРЕТПРИЈАТИЈА И СУБЈЕКТИ ПОВРЗАНИ СО НИВ 
 

Член 1 
Со оваа одлука се воведува рестриктивната мерка согласно Одлуката 2011/487/ЗНБП на 

Советот од 1 август 2011 година за  изменување на Заедничката позиција 2002/402/ЗНБП 
за рестриктивни мерки против Осама бин Ладен, членовите на организацијата Ал Каеда, 
Талибанците и други лица, групи, претпријатија и субјекти поврзани со нив. 

 
Член 2 

 Оваа одлука се однесува на следниве видови рестриктивни мерки:  
- ембарго на оружје, 
- забрана за влез во Република Македонија и  
- финансиски мерки. 
 

Член 3 
Се определуваат Министерството за внатрешни работи, Министерството за одбрана, 

Министерството за надворешни работи, Министерството за финансии, Управата за 
спречување перење на пари и финансирање на тероризам за надлежни органи за 
спроведување на рестриктивни мерки.  

 
Член 4 

Надлежните органи од член 3 на оваа одлука вршат надзор над спроведувањето на 
рестриктивната мерка. 

 
Член 5 

Спроведувањето на рестриктивната мерка се врши на начин утврден со Регулативата 
(ЕЗ) бр. 881/2002 на Советот од 27 мај 2002 година за воведување на одредени посебни 
рестриктивни мерки наменети против одредени лица и субјекти поврзани со Осама бин 
Ладен, мрежата Ал-Каеда и Талибанците и за укинување на Регулатива (ЕЗ) бр. 467/2001 
на Советот за забранување на извоз на одредени стоки и услуги во Авганистан, за 
зајакнување на забраната за летање и продолжување на замрзнувањето на фондовите и 
останатите финансиски извори во однос на Талибанците во Авганистан.  

                                                                                
Член 6 

Одлуката 2011/487/ЗНБП на Советот од 1 август 2011 година за  изменување на 
Заедничкиот став 2002/402/ЗНБП за рестриктивни мерки против Осама бин Ладен, 
членовите на организацијата Ал Каеда, Талибанците и други лица, групи, претпријатија и 

субјекти поврзани со нив, Заедничката позиција на Советот од 27 мај 2002 година за 
рестриктивни мерки против Осама бин Ладен, членови на организацијата Ал Каеда, 
Талибанците и други лица, групи, претпријатија и субјекти поврзани со нив и за 
укинување на Заедничките позиции 96/746/ЗНБП, 1999/727/ЗНБП, 2001/154/ЗНБП и 
2001/771/ЗНБП (2002/402/ЗНБП) и Регулативата (ЕЗ) бр. 881/2002 на Советот од 27 мај 
2002 година за воведување на одредени посебни рестриктивни мерки наменети против 
одредени лица и субјекти поврзани со Осама бин Ладен, мрежата Ал-Каеда и Талибанците 
и за укинување на Регулатива (ЕЗ) бр. 467/2001 на Советот за забранување на извоз на 
одредени стоки и услуги во Авганистан, за зајакнување на забраната за летање и 
продолжување на замрзнувањето на фондовите и останатите финансиски извори во однос 
на Талибанците во Авганистан, во оригинал на англиски и во превод на македонски јазик 
се дадени во прилог на оваа одлука и се нејзин составен дел.   

 
Член 7 

 Рестриктивната мерка се воведува на неодредено време. 
 

Член 8 
Оваа одлука влегува во сила наредниот ден од денот на објавувањето во “Службен 

весник на Република Македонија”. 
 

         Бр. 51-7601/1                            Заменик на претседателот 
20 декември 2011 година                            на Владата на Република 
            Скопје                                 Македонија, 

                               м-р Владимир Пешевски, с.р.       

